
Xalq Xo’jaligidagi O’rni 

Osiyo Xalqaro universiteti, o’qituvchisi (Buxoro, O‘zbekiston) 

 

Annotatsiya: Maqolada kungaboqar o’simlikining foydali xususiyatlari, ularning tarkibidagi moddalar 

va ularning xalq xo’jaligidagi o’rni to‘g‘risida ma’lumotlar keltirilgan. 

Kalit so‘zlar: Helianthus annuus L, manzarali ekin, biomassa, transpiratsiya koeffitsienti, yorug’sevar, 

Krasotka, HS—8506, Cambred-1254, Luchaferul, urug’, moy, oqsil, shrot, kunjara. 

 

Kungaboqarning vatani — Shimoliy Amerika. U verda kungaboqarning yovvoyi turlari keng tarqalgan. 

Ispanlar uni 1510-yili Yevropaga keltirishgan. Dastlab u manzarali ekin sifatida yetishtirilgan. 

O'zbekistonda kungaboqar urug’ uchun ang’izda ekilmoqda (Surxondaryo, Samarqand). Lalmikorlikda 

urug’ hosili 4—5, sug’oriladigan yerlarda 25—27 s/ga ni tashkil qiladi. Kungaboqar 2004-yilda jahon 

dehqonchiligida 21,3 mln gektar maydonga ekilib, urug’ hosildorligi 8,6 s/ga, yalpi hosili 26,1 mln 

tonnani tashkil etgan. Kungaboqar Rossiya, Ukraina, AQSH, Argentinada ko’p ekiladi. 

Botanik tavsifi. Kungaboqar Astradoshlar (Asteraceae) oilasiga kiradi. Helianthus annuus L. turi 

ikkita alohida turga - H. cultus wenze L.— madaniy kungaboqar va H. ruderalis wenze L. — yovvoyi 

kungaboqarga bo’linadi. Madaniy kungaboqar ikkita kenja turga - ssl. Sativus wenze L. madaniy ekma 

kungaboqar va ssl. ornamentalis wenze L. madaniy manzarali kungaboqarga bo’linadi. Madaniy ekma 

kungaboqar — bir yillik o’tsimon o’simlik, tuproqqa 2—4 m chuqurlikka kirib boruvchi, 100—150 sm 

atrofga taraluvchi o‘q ildiz tizimiga ega. 

Biologik xususiyatlari. Kungaboqar yuqori ekologik plastiklikka ega. U Shimoliy Amerikaning cho‘l 

mintaqasida havo namligi past, ammo harorat yuqori bo‘lgan kontinental iqlim sharoitida shakllangan. 

Shuning uchun 0‘zbekistonda kungaboqarning o'sishi uchun qulay sharoit bor.  

Haroratga talabi. Kungaboqar urug‘lari 4—5 °C haroratda ko'kara boshlaydi, ammo maysalarning 

qiyg‘os unib chiqishi uchun 10—12 °C harorat zarur. Haroratning ko‘tarilishi maysalarning unib 

chiqishini tezlashtiradi. Harorat 8—10 °C da Urug‘larning ekishdan unib chiqishgacha bo‘lgan davrda 

15—20 kun, 20 °C bo‘lganda — 6—8 kunni tashkil qiladi. 

Namlikka talabi — yuqori. Biomassa va urug‘ hosilining shakllanishi uchun o‘stirish mintaqasiga 

bog‘liq holda, kungaboqar 1 ga maydonda 2000—5000 m3 va undan ortiq suv sarflaydi. Transpiratsiya 

koeffitsienti 400—700 gacha o‘zgaradi. Bitta o‘simlik o‘suv davrida 200 kg dan ortiq suv talab qiladi. 

Tuproqqa talabi. 0‘zbekistonda kungaboqar unumdor bo’z, o’tloq, O’tloq-bo’z tuproqlarda yaxshi 

o’sadi. Kungaboqar og’ir loy, qumloq, kislotali, kuchli sho’rlangan tuproqlarda yaxshi o’smaydi. 

Tuproq muhiti — 6—6,8 bo‘lganda yaxshi rivojlanadi. 

Yorug‘likka talabi. Kungaboqar yorug’sevar, qisqa kun o’simligi. Shimoliy mintaqalarda o’sish davri 

uzayadi. Bulutli ob-havoda, soyalanganda rivojlanish sekinlashadi, hosil kamayadi, 11—12 kunga 

tezlashadi. 

Oziqa moddalarga talabi. Kungaboqar oziqa moddalarga talabchan. U, ayniqsa, kaliyni ko’p 

o’zlashtiradi. 1 s urug’ va shunga muvofiq o‘suv organlarini hosil qilish uchun tuproqdan 6 kg azot, 2 

kg fosfor,10 kg kaliy o’zlashtiradi. Ularning nisbati 3 : 1 : 5 . Eng ko’p azotni o’simlik savatchalarning 

hosil bo’lishidan gullashgacha, fosforni unib chiqishidan gullashgacha o’zlashtiriladi. Kaliyni 

savatchalarning hosil bo’lishidan yetilishigacha o’zlashtiradi. 

Navlar: 0‘suv davri tezpishar navlarda 80—100, ertapisharlarda 100— 120, o’rta pisharlarda 120—140 

kun. Kungaboqarning O'zbekistonda Krasotka, HS—8506, Cambred-1254, Luchaferul navlari Davlat 

reyestriga kiritilgan. 

0‘zbekistonda moyli kungaboqarning Yenisey, Armavires, Salyut, Trudovaya, Pioner navlari kuzgi don 

ekinlaridan keying ang‘izda ekishga yaroqli, ang‘izda yozda ekilganda ularning o‘suv davri 10—12 

kunga qisqaradi. Ular 0 ‘zbekiston sharoitida yozda ekilganda 75—80 kunda pishib yetiladi. Ekish 

uchun davlat ro‘yxatiga kirgan va istiqbolli navlar urug‘laridan foydalaniladi. Navdorlik sifatlariga 

ko‘ra kungaboqar urug‘lari 3 kategoriyaga bo’linadi. I kategoriyaga navdorligi 99,8 %, qalqondorligi 98 

%, II va III kategoriyalarda bu ko‘rsatkichlar muvofiq holda 98, 97 % va 96 va 95 % dan kam 

bo'lmasligi lozim. Ekinboplik sifatlariga ko‘ra ham uch sinfga bo‘linadi. 1-sinf urug'lar tozaligi 99 %, 

unuvchanligi 95 %, 2-sinfda bu ko‘rsatkichlar 98 va 93 %, 3-sinfda 97 va 90 % dan kam bo‘lmasligi 

kerak. Ekish uchun tayyorlangan urug‘lar to‘la, saralangan, kalibrovka qilingan, panoktin bilan 200 g/s 

hisobida ishlangan bo‘lishi talab qilinadi. 

Ahamiyati. Kungaboqar moyi asosan oziq—ovqatda qo’llaniladi. U sariq rangli, tiniq yarim 

quriydigan, urug’ tarkibida 29-50% moy va 15% oqsil bo’ladi. Moy tarkibida 62% gacha biologik faol 

mekol kislotasi va vitaminlardan A,D,E,K fosfatorlar mavjud. Kungaboqar moyi margarin, mayonez, 

baliq va sabzavot konservalari, qandolat mahsulotlari ishlab chiqarishda, lok, bo’yoq, sovun 

tayyorlashda ishlatiladi. Moy olingandan keyin qoladigan chiqindilari shrot va kunjara chorva mollarga 

yuqori sifatli oziqa xisoblanadi. Kungaboqar vatani SHimoliy Amerikaning Janubiy tumanlari bo’lib, 

Ovro’paga XI-asrning boshlarida keltirilgan. Dastlab kungaboqar manzarali o’simlik sifatida ekilgan. 

Ilk kungaboqar moyli 1835 yili Rossiyada ishlab chiqilgan. yer yuzida kungaboqar 18,3 mln ga yerga 

ekiladi. Rossiyada 3,13 mln gektar yerga ekiladi. Kungaboqar ko’proq Orgentina, Kanada, Xitoy, 

Ispaniya, Turkiya, Ruminiya, Ukrainada, ekiladi. Kungaboqar almashlab ekishda kuzgi va bahorgi 

boshoqli donli o’simliklarni o’rniga ekiladi. yerga ishlov berishda qo’yiladigan asosiy talab ko’p yillik 

begona o’tlardan tozalash, tekislash namni saqlashdan iborat. Ekishdan oldin yer tekislanadi, 8-10 sm 

chuqurlikda kultivatsiya qilinadi va berona, mola bostiriladi. 

